Агенцијата за заштита на правото на слободен пристап до информациите од јавен карактер, врз основа на член 109 став 9 од Законот за општата управна постапка („Службен весник на Република Македонија“ бр. 124/2015), а согласно член 27 и член 34 став 1 од Законот за слободен пристап до информации од јавен карактер („Службен весник на Република Северна Македонија“ бр. 101/2019), и  согласно Упатството за спроведување на Законот за слободен пристап до информации од јавен карактер („Службен весник на Република Северна Македонија“ бр.60/20), постапувајќи по Жалбите изјавени од Д. Б. од Прилеп, поднесени против Решение на Фонд за здравствено осигурување на Република Северна Македонија, по предметот Барање за пристап до информации од јавен карактер, на 21.05.2026 година го донесе следното

                                                      Р Е Ш Е Н И Е

1.Жалбата изјавена од Д. Б. од Прилеп, поднесена против Фонд за здравствено осигурување на Република Северна Македонија, заведена во Агенцијата со бр.08-21 на 20.04.2026 година и Жалбата изјавена од Дафина Богеска од Прилеп, поднесена против Фондот за здравствено осигурување на Република Северна Македонија, заведена во Агенцијата со бр.08-21 на 06.05.2026 година,  по предметот Барање за пристап до информации од јавен карактер, СЕ УВАЖУВА и предметот се враќа на повторно постапување пред првостепениот орган. 
2.Решението на Имателот на информации бр.14-6785 од 16.04.2026 година СЕ ПОНИШТУВА.
	  3. Имателот на информации е должен да го спроведе ова Решение во рок од 15 дена од денот на неговиот прием и за истото да ја извести Агенцијата.

О Б Р А З Л О Ж Е Н И Е

Д. Б. од Прилеп, како што е наведено во Жалбата, на 26.03.2026 година поднела Барање за пристап до информации од јавен карактер до Фонд за здравтсвено осигурување на Република Северна Македонија, со кое побарала по пошта или по е-маил да и се достави препис, фотокопија или електронски запис од следните информации:
„1. Ве молам да ми ја доставите Годишната програма за 2026 г. на работа на Фондот за здравствено осигурување.
2. Ве молам да ми посочите врз основ на кој член од кој закон, Стоматолошка комора на Македонија учествува во процесот на консултации и усогласување на теркот на договорот кога таа нее претставник на приватните примарни здравствени стоматолошки установи кои пак се правни субјекти и не членуваат во комората, а договорот се склучува помеѓу ФЗО и ПЗУ?
3. Дали во консултациите и усогласувањата на теркот на договорот учествуваат претставници на здруженија на приватните примарни здравствени установи?
4. Ако одговорот е да на 3 то прашање наведете кои?
5. Ве молам да ми го доставите Статутот на Фондот за здравствено осигурување.
6. Ве молам да ми го доставите последното решение за формирање на работна група за подготовка на теркови на договори на директорот на фондот за здравствено осигурување.
7. Ве молам да ги ја доставите одлуката за утврдување на формата и содржината на договорите што ФЗО ги склучува со здравствените установи заради купување на здравствени услуги во интерес на осигурените лица, на Управниот одбор на ФЗО со која се одобрил последниот терк на текстот на договорот за обезбедување и плаќање на здравствените услуги во ПЗЗ-Стоматологија како и записникот од седницата на која била донесена оваа одлука?“
Имателот на информации на ова Барање не одговорил во законски предвидениот рок, поради што Барателот на информацијата, во законски предвидениот рок поднел Жалба,  заведена во Агенцијата под бр. 08-21 на 20.04.2026 година. 
 	Агенцијата, преку е-маил заведен собр.08-21 од 23.04.2026 година, ја препрати Жалбата до Имателот на информации и побара во рок од седум (7) дена да се произнесе по истата и до Агенцијата да ги достави сите списи во врска со предметот.
	Барателот на информации на 01.05.2026 година до Агенцијата поднесе Повторно Жалба, заведена во Агенцијата под бр.08-21 на 06.05.2026 година, против Решение на Имателот на информации бр.14-6785 од 16.04.2026 година со кое Барањето на Барателот за точките 1, 2, 3, 4, 5 и 7 се уважува, додека прашањето под број 6 го одби. Во Решението е наведено: „Годишната програма за работата на Фондот за здравствено осигурување за 2026 година наскоро ќе биде објавена на официјалната веб-страница на Фондот...2. Врз основа на член 12 став 1 точка 12 од Статутот на Фондот за здравствено осигурување на Република Северна Македонија, директорот на Фондот, со Решение формира Работна група за подготовка на теркови на договори од редот на вработените во Фондот…Во Годишната програма за работа на Фондот за здравствено осигурување за 2026 година се предвидени конкретни активности и временска рамка за подготовска и изготвување на теркови на договори, во согласност со законските налдежности на Фондот и утврдените стратешки приоритети...5. Статутот на Фондот е јавно објавен на официјалната веб-страница на следниот линк..6. Решението за работна група содржи лични податоци (имиња и презимиња на вработени) чие откривање би значело повреда на правото на заштита на личните податоци согласно важечките прописи. Имено, согласно член 6 став 3 од Законот за слободен пристап до информации од јаве карактер, имателите можат да одбијат барање за пристап до информација во согласност со закон ако информајата се однеусва на чине податок чие откривање би значело повреда на заштита на личните податоци...Во прилог е одлуката што ја побарал барателот на информација...“
	Барателот на информации на 16.04.2026 година до Имателот на информации поднел Повторно барање за пристап до информации од јавен карактер согласно член 24 став 4 од Законот за слободен пристап до информации од јавен карактер. Во Повторното Барање е наведено: „Воопшто не сум задоволна од одговорите на моето претходно испратено барање од повеќе причини: во доставениот емаил на 16.04.2026 сте ми го пратиле само решението без притоа да ги доставите побараните документи од прашањето 1, 6 и 7.  По однос на првото прашање побарав да ми го доставите документот Годишна програма за 2026 г. на работа на Фондот..по емаил како што е побарано во барањето за пристап до информации од јавен карактер, а не да ме информирате дека ќе го објавите на веб страна.....по однос на шестото прашање кажувате дека истото содржило лични податоци, но тоа не е причина да не се достави решението бидејќи претходно треба да направите анонимизација на личните податоци во решението освен на името и презимето на членовите бидејќи тие се делегирани да вршат јавна функција...“
Имателот на информации не одговори на дописот на агенцијата.
	Постапувајќи по Жалбата, Агенцијата за заштита на правото на слободен пристап до информациите од јавен карактер истата ја уважи, Решението на Имателот на информации го поништи и предметот го врати на повторно постапување пред првостепениот орган, поради следното:
Агенцијата за заштита на правото на слободен пристап до информациите од јавен карактер утврди дека Имателот на информации отпочнал првостепена постапка по Барање за пристап до информации од јавен карактер согласно член 20 став 1 од Законот за слободен пристап до информации од јавен карактер, но, иако донел Решение со кое се уважува Барањето на Барателот за точките 1, 2, 3, 4, 5 и 7 од Барањето, не му ги доставил бараните информации на начин и во форма наведени во Барањето, додека по однос на точка 6 од Барањето го одбива пристапот без спроведување на Тестот на штетност.
Што се однесува до наводите на донесеното Решение на Имателот на информации во врска со дел од Барањето со кое го уважува пристапот, Агенцијата му укажува на Имателот на информации дека е должен да му ги достави побараните информации на начин и во форма наведени во Барањето, како што наведува Барателот во Повторното Барање да му се одговори и со ДА или НЕ.
Агенцијата му укажува на Имателот на информации, дека согласно член 3 став 1 алинеја 2 од Законот за слободен пристап до информации од јавен карактер е утврдено дека: „информација од јавен карактер е информација во која било форма што ја создал или со која располага имателот на информацијата согласно со неговите надлежности“.
Агенцијата му укажува на Имателот на информации дека, во конкретниот случај, е должен одново да го разгледа Барањето на Барателот, со тоа што да утврди дали бараните информации спаѓаат во редот на информации од јавен карактер, или во редот на исклучоците од слободниот пристап до информации. По конкретно, во случајов треба да се утврди дали бараните податоци  се опфатени со член 10 став 1 алинеја 1, 6, 18, 21 и 22 од Законот за слободен пристап до информации од јавен карактер, или пак со член 6 став 1 од истиот Закон.   
Во врска со точка 6 од Барањето, Агенцијата му укажува на Имателот на информации дека согласно член 6 став 1 точка 2 од Законот за слободен пристап до информации од јавен карактер Имателите на информации можат да одбијат барање за пристап до информација која врз основа на закон претставува класифицирана информација со соодветен степен на класификација. 
Во врска со горенаведеното, Агенцијата му укажува на Имателот на информации дека исклучоците не се апсолутни, во конкретниот случај, Имателот на информации е должен при повторното постапување дополнително да се образложи кои се последиците врз интересот што се заштитува и да утврди дали тие последици се помали или поголеми од јавниот интерес утврден со закон, а не само паушално да се наведе дека се доверливи информации. 
Агенцијата му укажува на Имателот на информации дека, при повторното постапување по Барањето, при спроведување на Тестот на штетност како задолжителна постапка согласно членот 6 став 3 од Законот за слободен пристап до информации од јавен карактер, да обрне внимание на одредбата од гореневедениот член кој гласи: „По исклучок од ставот 1 на овој член имателите на информации ќе одобрат пристап до информација, по задолжително спроведениот Тест на штетност, со кој ќе се утврди дека со објавувањето на таквата информација последиците врз интересот што се заштитува се помали од јавниот интерес утврден со закон што би се постигнал со објавувањето на информацијата“.
При повторното постапување по предметното Барање, Имателот на информации е должен одново да го разгледа Барањето и да постапи согласно одредбите од Законот за слободен пристап до информации од јавен карактер, односно по укажувањата на Агенцијата. 

Поради погоре наведеното, Агенцијата за заштита на правото за слободен пристап до информации од јавен карактер одлучи како во диспозитивот на ова Решение. 
Ова Решение е конечно во управната постапка и против него нема место за жалба.
ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.

Директор,
                                                                                                                   Петар Гајдов

